
   Ĕçлев йĕрки çĕр çинче тахçан-тахçан авалах, нумай пин çул каяллах упăтесен йышĕнчен этем йăхне уйăрса ура çине тăратнă, ик урапа уттарнă. Ĕç пĕлтерĕшĕ пирки ахальтен мар халăхра сахал сăмах çӳремест, нихăçан та тĕнчере ун хисепĕ çӳхелмест.

Ĕç çынна илем кӳрет, кахал пулни ӳкерет. Çавăнпа та халăхра ĕçчен çынсем чыслăхра. Чăваш ĕçченлĕхĕнчен пĕтĕм тĕнче тĕлĕнет, çав таранччен харсăр чун ăçтан пула пĕлнĕ тет. Чăннипех те ку кĕтрет тĕрлĕ шухăш тĕвĕлет.

Аслă Турă, ахăртнех, чăваш чунне витерсех ĕçченлĕхе пилленĕ, çак çĕр çинче харсăр йăх сывă пурăнтăр тенĕ.

Чăннипех те ĕç йĕрки тĕнчене тытса тăрать, унсăр çакă çĕр çинче нимĕскер те çуралмасть. «Ĕçле-ĕçле-ĕçле çи», — тенĕ сумлă ватăсем, ăслă шурă сухалсем. Кунсем-çулсем иртсен те çак каларăш «ватăлмасть» — хăйĕн хакне çухатмасть. Çак чăнлăха ыр чăваш яланах асра тытать, хăй çăкăрне тар тăкса хĕрӳ ĕççире тупать.

Ĕçлекен çын пурнăçра нихăçан та аптрамасть, çиме çăкăр çуккипе куççуль тăкса макăрмасть. Эппин ĕмĕр уттинче, кунсен-çулсен чуппинче ĕçе савма вĕренер, чун суйланă ĕç чысне çӳлтен çӳлелле çĕклер!

  